
ISOL PILAKKON  
DAKAHA!  Jensalo  
skanggipa mande Adamko  
                Isol dakaha, ua  
                Hoba, uni jikgipa baksa  
                           Edenni bario  
                               dongaha. 



Uamang Isolko manigipa  
ong∙e chusokgipa kusi  
ong∙anio aro Uni dongpanio  
                katchaha indiba  
                            salsao … 



                      Ua chipu 
                      Hobako 

 sing∙aha, “Isol 
 pilak boloniko cha∙jachina  

geetama?” “Gesana 
 agre chinga pilak 

              boloniko cha∙na 
              ama” ine  
              ua 

 

              aganchakaha. 



  “Ua biteko 
                  chinga 

 dangtapode 
 ba cha∙ode, chinga  

       sichongmotgen.” 
               Chipu inana 

 “na∙a sijawa.”   



        “Na∙a 
        Isolgita 
ong∙gen.”  Hoba 
ua bolni biteko 
man∙a sikaha.  Ua 
chipuni kattako 
ra∙e biteko 
cha∙aha. 



Hoba Isolko manigija 
dakani jamano ua 
Adamkoba ua  
bolni biteko  
cha∙china  
dakaha. 



“Anga Isolni kattako  
manigija dakjawa,  
nangjawa!”  Ine Adam  
aganchakna  
nangachim.  



Adam aro Hoba pap  
dakahaon, uamang sakgnian  
nagande ine antangtangko nikaha. 



Tebil bijakko sikritchue  
an∙tangtangko pindape samdimo 
Isolni dongpanioni dongnuaha.  



Atam kasino Isol bariona 
re∙baha.  Adam aro Hoba 
maiko dakaha ua ui∙achim.  
Adam Hobako matnangaha.   
       Hoba chipuko   
       matnangaha.  Isol  
       inaha, “chipu  
       sao man∙gimin  
               ong∙aha. 



Bi∙sa atchion mechik saknaaniko 
man∙gen.”  “Adam, na∙a papko 
dakahani gimin, a∙a bu∙su aro 
busugrimrangchi sao on∙ako 
 man∙aha.  Nangni salantini 

 chaaniko man∙a gramchi  
                        ong∙e kamko  
                          kagen.” 



                  Nambegipa barioniko  
                  Adam  
  
aro Hobako Isol apalchi  
donataha.  Uamang papko  
kaahanigimin, uamang  
janggiko – ongipa  
Isoloni!   
Ekatako man∙aha. 



                    Uamangko apalo  
 
              donna rikrakrikrak 
chinggipa tonualko Isol  
dakaha.  Adam aro  
Hobana matbigilko  
Isol dakaha.   
Matbigilko  
Isol baoniko ra∙aha? 



Somoi ong∙ahaon, Adam  
aro Hobana nokdang ong∙baaha.   
Uamangni skanggipa de, Kain, gamgipa  
                     ong∙achim.  Uamangni  
                        gnigipa de,  
                            Abel, mes  
                           nirikgipa. 



Salsao Kain Isolona adita samjak-
rangko on∙anina ra∙baha. Abel uni  
nambatsranggipa mes jakrangoniko  
                 ua Isolona on∙anina  
                    ra∙baha. Isol  
                            Abelni  
                       onanina kusi  
                       ong∙aha. 



Kainni onaniko Isol kusi ong∙jaha.  
Kain namen ka∙onangaha.   
Indiba Isol inaha, “Na∙a  
ong∙ako dakode, nangko  
ra∙chakjawama?” 



Kainni ka∙onangani re∙angjaha.  Adita 
somoirangni jamano ua  
Abelko chadrapaha aro  
           uko so∙otaha! 



Isol Kainna inaha.   
“Nangni jonggipa Abel, bao?”   
“Anga ui∙ja,” Kain tol∙aha.   
“Angni jonggipako  
anga nitimgipama?” 



Gamna am∙ani bilko ragale 
Kainko Isol sasti on∙aha 
aro uko katrorogipa aro 
re∙rorogipa dakaha. 



Kain Isolni dongpanioni 
re∙ongkatangaha.  Adam aro  
Hobani demechikkon ua  
bia ka∙aha.   
 
 
 
                          Uamang  
                         nokdangko  
                          dakaha.  



Ru∙utgijan, Kainni songgipa 
songjinmao uni sudrang aro 
de-sudrangchi gapataha.  



Ua somoirangon, Adam aro Hobani 
nokdang taraken dalroroaha. Ua  
salrango, da∙ona bate manderang 
bakrobate tangachim. 



Uni depante Seth atchion, 
Hoba inaha, “Abelni pal Isol 
angna Sethko on∙aha.” 



Seth namen Isona kengipa 
ong∙achim aro bilsi 912 rang 
tange bang∙a dedrangko 
baaha.   



  Chasong ge∙saoni gegipinona   
batangon, a∙gilsako mande  
jat namjaroroa. Bonkamao, 
Isol mande jatko nisina  
dakaha aro … 



 … pilak matburung aro 
do∙orangko.  Mandeko dake  
Isol duk ong∙aha.  Indiba 
mande saksa Isolko  
   namnikataha… 



Ia mande Noah ong∙achim.  
Sethni bitchrioni, Noah  
    matnangagri aro toromi  
         ong∙achim.  Ua Isol  
               baksa re∙paaha. 



Ua antangni sakgitam 
dedrangkoba Isolko 
manigipa ong∙china  
        skiaha. 



Dao Isol dingtang dake 
aro dingtangmancha ong∙e!   
       Noahko jakkalna  
           miksongaha.    



Mandena dukni abachengani 
 

Isolni kattarangni golpo, Sastro 
 

nikna man∙gen 
 

Abachenga 3-6 

“Nangni kattarangko oatani seng∙ako  
on∙a.”  Git 119:130 



Bon∙aha 



Sastro an∙chingko ong∙atgipa  
aro an∙tangko masiatna masigipa aiao  

inmangipa Isolni gimin janapa. 
 

An∙ching namgijko dakaha ine Isol masia, jean 
pap ong∙a.  Papni dormahara sia ong∙a.  Indiba 
Isol an∙chingna inditan ka∙saaha, Ua an∙tangni 

saksakamkam de Jisuko chisolo sienba 
an∙chingni paprangna groko chotchina watataha.  

Jisu tangchapilaha aro salgichi doangpilaha.  
Naa Jisuko bebera∙ode aro pilak paprangko 

kema ka∙china molmolode Ua kema ka∙gen.  Ua 
nangona re∙bae nang baksa dongpagen aro 
na∙aba unbaksa jringjrotnan dongpagen. 



Na∙a bebera∙genchimode iako Isolna  
aganbo.  Ka∙asara Jisu, na∙an ISol ong∙a ine  

anga bebera∙a, aro mande ong∙e chingni 
paprangna sikchakaha aro dao Na∙a tangpilaha.  
Ka∙sapae angni janggi tanganiona re∙bapabo aro 
angni paprangko kema ka∙pabo jedakode anga 
gital janggiko man∙gen aro salsao Nang baksa 

jringjrotna ong∙pana man∙gen.  Nangko 
manijringe aro nangni de ong∙e janggi  

tangna dakchakpabo.  Amen. 
 

Sastroko salanti poraibo aro  
Isol baksa agangrikrongbo. 

Johan 3:16 

